
SECHABA SA HESO,

KE LE LAKALETSA MEKETE E MONATE LE MAHLOHONOLO A 

SELEMO SE SECHA MATSATSING ANA A MAFELO A SELEMO LE 

HA RE AMOHELA SE SECHA.  JOALO KA MEHLA, KE LAKATSA HO 

LE MEMA HORE RE KHEFUTSENG METSOTSOANA ‘ME RE 

HOPOLENG BANA BA BO RONA:

BA RE SIHILENG SELEMONG SENA;

BA  LIPHATENG TSE CHESANG;

BA APEROENG KE BOFUMA;

BA HLOKANG MESEBETSI;  LE

BA LAHLEHETSOENG KE TS’EPO EA HORE MAPHELO A 

BONA A TLA NTLAFALA MATSATSING A TLANG.

KE BOIKARABELLO BA RONA HO BA RAPELLA, HO BA BONTS’A 

KUTLOELO-BOHLOKO LE LERATO, LE HO BA THUSA NTOENG EA 

BONA EA HO LEKA HO NTLAFATSA MAPHELO  A  BONA.

KA HONA, SECHABA SA HESO, MATSATSI ANA AO RE LENG HO 

ONA, HA SE A PHOMOLO LE THABO FEELA, EMPA KE MATSATSI A 



BOINAHANO LE BOITLHATLHOBO BO TEBILENG.  KA BO-MONG,

HA RE IPOTSENG HORE NA KE BANA BA BA KAE BA ROBALANG

KA TLALA KAPA BA TLAMEHANG HO SEBETSA HA BA 

TS’OAENELA HORE EBE BA LIKOLONG.  RE IPOTSENG HORE NA  

KE BATHO BA BA KAE BA MAQAKABETSING A TLHOKAHALO EA 

MESEBETSI LE HORE NA KE MALAPA A MAKAE A ROBALANG A 

ITSOSA.  TSENA KE TSE LING TSA LIQHOLOTSO TSE RE 

TOBILENG KA KOTLOLOHO RE LE SECHABA.

SECHABA SA HESO, RE TSEBA MATHATA A BILENG TENG LE 

LITSIETSI TSE ILENG TSA RE HLAHELA SELEMONG SENA SE 

FELANG; KE LUMELA HORE, RE LE SECHABA, RE LAKATSA HO 

BONA MATHATA AO A EA MORITING, ‘ME RE KE RE BONE 

PHETOHO BOPHELONG BA RONA.  KA HONA, KOPO EA KA E 

KHETHEHILENG SELEMONG SENA SE SECHA, KE HORE BOHLE-

BOHLE RE EMENG KA MAOTO HO SEBELETSA LE HO LOANELA 

BOTSITSO, TSOELOPELE LE KHOTSO NAHENG ENA EA HABO 

RONA.  LINTHO TSENA KE TSEO KE LUMELANG HORE RE 

ITAKALETSA TSONA RE LE SECHABA SA BASOTHO SE 

ITHATANG.



KE LE LAKALETSA BOHLE MAFELO A SELEMO A MATLE LE 

MAHLOHONOLO A SELEMO SE SECHA.

MOLIMO O BOLOKE LESOTHO LE BASOTHO!


